
ipoen, raris ipoen matinggal njingid saking djoemahnjané. Pamarginipoené amoerang-moerang lampah, tan makanten sané patjang oengsin ipoen, sakéwanten ipoen noeoetang patindak boentoetipoené. Tan oening ring djedjeh, raina wengi ipoen mamargi, kynanging ké saking alon pisan, santoekan ipoen sampoen koeroe, kabanda antoek kirangan sangoe. Ring sampoen sandékala, raoch ipoen ring Batoeriti, irika ipoen ngawilang doenoengan, misadia béndjang semengan ipoen patjang ngalantoerang pamargi. Ring doenoenganipoené akéh anak madoenoengan irika loch moeani, poenika saking djadma sami ngendon ngrereh karja, nanggap oepah ngabas, wénten sané nainggap oepah ngalap kopi, lian wénten maoenoeh. I Sangga sawiréh ipoen kapesan sangoe, kadadosan mamanah ipoen milet, matoeoetin anaké ngrereh karja irika. Wengi poenika, ring sampoené sami masaré, tan lali ipoen I Sangga nakénang asapoenapi pratingkahé ngambil karjané asapoenika, Sané brawelasan manah, tétéh antoek ipoen nrangang, tjara-tjarané patjang ngambil karjané asapoenika. Beéndjangan-njané semeng katoen roepoet, sampoen ipoen bangoen, adjrih.ipoen kasép katinggalin antoeck timpal-timpalipoené. Ring sampoené timpal-timpalipoené sami bangoen, raris sami makinkin, ngiréang patjang mamargi ngrandjing ka tengah alasé. Sasampoené sregep, raris sami mamargi, ipoen I Sangga tan doh noetoeg sami timpalipoené. Tan kotjap ring tengah alasé, ‘tjrita mangkin sampoen sami boedal, ri kalening soeroep soerja, sami mamoeat olih-olihé saking tengah alasé. I Sangga taler ipoen makta kopi oenochan, sawatara wénten inab alépér akéhipoené, raris adol ipoen ring dagang kopiné sané noembas kopi ngéténg-éténg. Kopiné alépér adji asoekoe, ring asapoenapiné tigang talén. Béndjanganné I Sangga mangeta:- santepipoené. dados pikolihnjané ngakéhang. Sajan matambeh-tambeh santepipoené, pikolihnjané taler asapoenika. Kénginan tan sapirs kendel manah I Sanggané, santoekan manahang ipoen, kasoewén-soewéné sinah madrebé djinah makoewéh. Kasoewéning-asoewé ipoen ngrereh karja asapoenika, sajan oening ipoen malih ningkahang djinahnjané, doning asapoenika, wiréh ipoen goemanti djadma mabekel kawitjak-sanan, indik ngamargiang naja sadoené. Ri sada kala soré I Sangga boedal saking cengah wanané padéweékan, santoekan ipoen  kadoek oelangoen noedoek kopi tan oening ipoen ring déwék ka-

